
BO‘LAJAK O‘QITUVCHILARDA PEDAGOGIK FAOLIYATNI SHAKLLANTIRISHNING O‘ZIGA XOS 
XUSUSIYATLARI 

 

Mirsagatova Nargiza Sayfullayevna 

 

Oriental universiteti Uzluksiz ta’lim pedagogikasi kafedrasi katta o‘qituvchisi 

Erkinxoʻjayeva Mohinaxon Baxtiyor qizi 

Oriental Universiteti Boshlang‘ich ta’lim yo‘nalishi 4-kurs talabasi 

 

    Pedagogik mahoratga ega bo‘lish, o‘qituvchi uchun ta’lim-tarbiya samaradorligini 
ta’minlovchi zamin bo‘libgina qolmasdan, ayni vaqtda uning jamiyatdagi obro‘-e’tiborini ham 
oshiradi, o‘quvchilarga nisbatan hurmat yuzaga keladi. Kasbiy mahoratni oshirish yo‘lida amaliy 
harakatlarni tashkil etish, pedagogik faoliyatda yo‘l qo‘yilgan yoki qo‘yilayotgan xatolardan holi 
bo‘lish, o‘quvchilar, hamkasblar hamda ota-onalar bilan munosabat muvaffaqiyatlarga erishish 
imkoniyatini yaratadi.76Pedagogik mahorat pedagogik faoliyat rivojining yuqori darajasini 
ifodalab, pedagogik texnologiyalarning egallaganligini, shu bilan birga u pedagog shaxsining 
to‘la ifodasini, uning tajribasi, xalqparvarligi va kasbiy holatini ko‘rsatadi. Muallimning 
mahorati bu pedagogik jarayonning yuqori sifatlarini aniqlovchi shaxsiy ish sifatlari va shaxsiy 
xususiyatlarining yig‘indisidan iborat. Mahorat, avvalo, pedagogning mahsus kasbiy 
salohiyatiga bog‘liq holda ma’ruza, laboratoriya va seminar mashg‘ulotlarida  talabalarda 
zaruriy bilim darajasini shakllantiradi va uni egallash qobiliyatlarini rivojlantirib, fanga hurmatni 
uyg‘otish asosida ularni tarbiyalash jarayonini boshqarishdan iborat bo‘ladi. Mahorat-bu 
yuqori va doimo yuksalib boruvchi tarbiya va o‘qitish san’atidan iborat. Agarda pedagogning 
kasbiy mahorat dasturiga amaliy qaralsa, u holda birinchi o‘ringa uning o‘qituvchilik  
mahoratidan muhim sanaladi. Darhaqiqat, pedagog-o‘z ishining ustasi, o‘z fanini chuqur 
biluvchi, fan va san’atning mos sohalari bilan yaxshi tanish, amalda umumiy va yoshlar 
psixologiyasini yaxshi tushunuvchi, o‘qitish va tarbiyalash metodikasini har tomonlama biluvchi 
hamda yuqori madaniyatga ega bo‘lgan mutaxassisdir77. Mahoratni  egallash uchun ko‘p 
narsani bilish va amalga oshirish  muhimdir. Tarbiya prinsiplari va qonunlarini hamda uning 
tashkil etuvchilarini bilishi zarur. O‘quv-tarbiyaviy jarayon va uning tashkil etuvchilarni 
samarador texnologiyalardan foydalanish uchun har bir konkret holat uchun ularni to‘g‘ri 
tanlab olishni, diagnostikalashni, oldindan bilishni va berilgan daraja va sifat jarayonini 
loyihalashni juda yaxshi bilishi zarur. «Bizning pedagogikaviy ishda hamma narsani oxir oqibat 
mahorat hal etadi»,78- deydi Aganov.  

«Talantli insonlarning tasodifiy taqsimotiga ishonishimiz mumkinmi? Bizlar talant hisobiga 
tarbiyani amalga oshirishimiz mumkinmi? Yo‘q. Shuning uchun faqat mahorat to‘g‘risida 
gapirish mumkin, ya’ni xaqiqatda tarbiyaviy ishlarni biluvchi, tarbiyalay olish haqida gapirish 
mumkin. Mutaxassislik va bilishga asoslangan mahorat hamma masalalarni hal qila oladi»,- 

 
76 N.Mirsagatova Pedagogik mahurat. Darslik. Fan va texnologiyalar. Toshkent 2025. 
77 A.Qosimov. F.A.Xoliqova. Pedagogik mahorat va pedagogik texnologiyalar 2004 yil. 
78 Аганов И.Г. К вопросу о формирование критического образование 2001. №2. 

bundan tashqari «Tarbiyachi o‘zini shunday tutishi kerakki, uning har bir xarakati tarbiyalasin 
va har doim u o‘zining nimani hoxlaganligini va nimani hoxlamasligini bilishi zarur. Agar 
tarbiyachi buni bilmasa, u kimni tarbiyalay oladi»,- deydi A.S. Makarenko. 

      O‘qituvchining mahorati, har qanday  sharoitlarda ham, kerakli darajadagi tarbiyalanganlik, 
rivojlanganlik va bilimdonlarni tarbiya qiluvchi o‘quv jarayonini tashkil qila olishidan iborat. 
Xaqiqiy o‘qituvchi istalgan savolga to‘g‘ri javob topa biladi, talabaga o‘ziga xos yo‘l bilan 
yaqinlasha oladi, uni rag‘batlantiruvchi fikrlar bilan  o‘ziga tortadi. Bunday o‘qituvchi o‘z 
predmetini chuqur biladi, asosiysi o‘qitilayotgan fanning rivojlanishi, kelajagini biladi va 
shuning uchun sidqidildan mehnat qiladi.Mahoratning yana bir asosiy ko‘rsatgichi 
o‘quvchilarni faollashtirish, ularning qobiliyatlarini, mustaqilligini va talabchanligini 
o‘stirishdan iborat. Pedagogik mahoratning keyingi tashkil etuvchisi-bu tarbiyaviy ishni o‘qitish 
jarayonida samarador o‘tkaza olishi, talabalarda yuqori ma’naviyat vatanparvarlik, 
mehnatsevarlik, mustaqillikni shakllantirishdan iborat. O‘qituvchining vazifasi-talabalarda 
o‘qitish jarayonida, ijobiy xis-tuyg‘ularni ishlab chiqishga yo‘l topa bilish. Bular oddiy usullar 
bo‘lib: unga ish metodini o‘zlashtirish, xissiy xolatni yaratish, talabaning faolligi, qiziq misollar 
keltirish, kuchli ma’noli tanbexlar va shu kabilardir. Bu kabi usullar nafaqat vaqtinchali 
muvaffaqqiyatni hosil qilmasdan ular o‘qituvchiga hurmatni oshiradi, fanga turg‘un va doimiy 
intilishni yuzaga keltiradi. Pedagog ishining muvaffaqiyatining yana  omillaridan biri muloqot 
mahoratidir. Pedagogik muloqot-tarbiya maqsadlarida pedagog bilan talabalar orasidagi 
ishonchli munosabatdir. Muloqat mahoatini shakllanishi uchun har bir pedagog muloqot 
texnikasini egallagan bo‘lishi shart. Buning  uchun nutq madaniyatiga ega bo‘lish, to‘g‘ri nafas 
olishni ishlab chiqish eng katta-eng asosiy qiymatdir. Og‘zaki nutq mahoratini yuksaltirish, 
nafaqat hikoya va tushuntirish, balki urg‘u berilgan so‘z ham pedagogik ta’sir usullaridan 
yaxshiroq foydalanishga imkon yaratadi. Pedagog o‘zining ovozini va ko‘rinishini boshqarishni 
bilishi, tashqi qiyofani, mimikani ushlab turishni bilishi zarur. Ushbu fikrimizga isbot sifatida 
buyuk pedagog A.S. Makarenkoning fikrlarini keltirishni lozim topdik  «Men faqt «buyoqqa kel» 
ni 15-20 xilda gapira olganimdan, aft, tashqi qiyofa va ovozni 20 ko‘rinishda bera olganimdan 
so‘nggina xaqiqiy masterga aylandim,- degan edi. Demak, pedagoik mahorat muallimning 
shaxsiy madaniyati, katta nazariy va amaliy bilimlar egasi ekanligi, o‘qitish va tarbiyalash 
usullaridan mohirona foydalana olishi-pedagogik texnika, ya’ni predmetni o‘rgatishda aniq 
mantiqiy tartibni, ketma-ketlikni, o‘zaro va fanlar orasidagi bog‘lanishlar  tizimining bir 
butunligini saqlagan holda talabalarda zamonaviy fan va texnika taraqqiyotidan mohirona 
foydalana olish, fikrlash qobiliyati va isbot, hamda talabalar tafakkurini rivojlantirishdan iborat. 
Yuqorida keltirilgan maqsadlarni amalga oshirish uchun muallim tinmay va uzluksiz ravishda 
o‘z malakasini oshirish ustida ishlashi, o‘zgalarning foydali maslaxatlari, o‘tmishdagi buyuk 
allomalarning o‘qitish mahoratlari hamda ilg‘or zamonaviy pedagogik texnologiyalarning taxlili 
asosida olib boriladigan mahoratga erishish mumkin. Bu maqsadlar uchun zarur bo‘lgan 
ma’lumotlarga erishishning hozirgi davrdagi birdan-bir yo‘li zamonaviy axborot 
texnologiyalaridan, interfaol metod va usullardan samarali va mohirona foydalanishdan iborat.  

Foydalanilgan adabiyotlar.  

